
ᐱᖁᔭᖅ ᐋᖅᑭᒋᐊᕐᑕᐅᔪᖅ ᐃᒻᑲᒻᑖᒃᔅ ᐱᖁᔭᖓᓄᑦ 
(ᐊᖏᖅᕈᑕᐅᔪᖅ ᒫᔾᔨ 29, 2007) 

 
ᑲᒥᓴᓇᖓ ᓄᓇᕗᒥ, ᑖᑦᓱᒧᖓ ᐊᒻᒪ ᐅᖃᐅᔭᐅᓂᖓᓄᑦ ᐊᒻᒪ ᐊᖏᖅᑕᐅᓂᖏᓐᓄᑦ 
ᒪᓕᒐᓕᐅᕐᑎᓄᑦ, ᐃᒪᓐᓇ ᐋᖅᑭᒋᐊᕐᑕᐅᕗᑦ:  
 
1. ᑖᒃᑯᐊ ᐃᒻᑲᒻᑖᒃᔅ ᐱᖁᔭᖓ ᐋᖅᑭᒋᐊᕐᑕᐅᕗᖅ ᐆᒧᖓ ᐱᖁᔭᒧᑦ  
 
2. ᐅᑯᐊ ᐃᓚᒋᐊᕈᑕᐅᔪᑦ ᐃᓚᒃᑲᓐᓂᖓᓂ 4.1(1.2): 
 
ᑖᒃᑯᐊ ᐃᓚᖏᕆᐊᕐᑕᐅᑲᓐᓂᕐᐳᑦ ᒪᓕᒃᑕᐅᓗᓂ ᑮᓇᐅᔭᐅᓂᐊᕐᑐᑦ 2007 ᐊᒻᒪ ᐊᕐᕌᒍᖏᑦ 
ᑖᒃᓰᔭᖃᑦᑕᕐᓂᕐᒧᑦ ᒪᓕᒃᓗᒋᑦ.  

(1.3) ᐱᑦᔪᑎᒋᑦᓗᒋᑦ ᑕᒪᒃᑯᐊ 2007 ᐊᒻᒪ ᐊᕌᒍᖏᑦ ᑖᒃᓰᔭᖃᑕᕐᓂᕐᒧᑦ, ᑕᒪᒃᑯᐊ 
ᑭᓯᒥᐅᑦᓗᓂ ᓄᑕᕋᖃᕐᑐᑦ ᐲᔭᐃᕕᐅᖃᑕᕈᓐᓇᕐᓂᐊᕐᒪᑦ ᐃᓚᒋᐊᕈᑕᐅᖃᑕᕐᕈᓇᕐᑐᓂᒃ 
ᐊᑭᓕᐅᑕᐅᓗᑎᒃ ᒪᓕᒃᓗᒍ ᐅᓇ ᐱᖁᔭᖅ ᐊᒥᓲᑎᒋᓂᖃᕐᑐᓂᒃ 2% ᐃᓚᖏᓐᓂᒃ 
ᑭᓇᐅᔭᓕᐊᕆᕙᒃᑕᖏᓐᓂᒃ ᑖᒃᓯᔭᐅᑎᒋᑦᓱᓂᑦᔪᒃ ᑎᑭᓯᒪᔪᓂᒃ $60,000 
ᐅᖓᑖᓄᐊᕈᓐᓇᖏᑦᓗᓂ $255.12. 
 
ᑐᑭᖏᑦ  
 (1.4) ᐃᓚᑲᓐᓂᖓᓂ (1.3), “ᑭᓯᕐᒥᐅᑦᓗᓂ ᓄᑕᕋᖃᕐᑐᖅ” ᑐᑭᖃᕐᐳᖅ ᑭᓇᑐᐃᓐᓇᖅ 
ᐃᓅᑑᑦᔨᑦᓗᓂ ᖃᖓᑐᐃᓐᓇᒃᑯᑦ ᑕᕙᓂ ᐊᕐᕌᒎᑉ ᐃᓗᐊᓂ  

(a) ᐃᒪᐃᑉᐸᑦ  
(i) ᑲᑎᑎᑕᐅᓯᒪᖏᒃᑯᓂ ᐊᒻᒪ ᑲᑎᑎᑕᐅᓯᒪᖏᑦᓗᓂ ᐊᐃᐸᖃᖏᑉᐸᑦ, 

ᐅᕙᓘᓐᓃᑦ  
(ii) ᑲᑎᑎᑕᐅᓯᒪᓗᓂ ᑲᑎᑎᑕᐅᓯᒪᖏᑦᓗᓂᓘᓐᓃᑦ ᐊᒻᒪ 

ᑲᑎᖓᖏᐸᑎᒃ ᐊᒻᒪ ᑲᑎᑎᑕᐅᓯᒪᖃᑎᒥᓂᒃ 
ᑲᑎᑎᑕᐅᓯᒪᖏᓗᑎᒃᓘᓐᓃᑦ ᐊᕕᓯᒪᓂᕐᒥᓄᑦ ᑲᑎᑎᑕᐅᓯᒪᓗᑎᒃ 
ᑲᑎᑎᑕᐅᓯᒪᖏᑦᓗᑎᒃᓘᓐᓃᑦ, ᐊᒻᒪ  

(b) ᐃᒪᐃᑉᐸᑦ, ᐱᖁᔭᒃᑯᑦ ᐅᕙᓘᓐᓃᑦ ᑕᐃᒪᐃᓐᓂᒃᑯᑦ, ᐱᓯᒪᒃᐸᑕ 
ᕿᑐᖓᒥᓂᒃ, ᐃᒪᐃᐸᑦ  
(i) ᑖᓐᓇ ᓱᓕ 18-ᓂᒃ ᐊᕐᕌᒍᖃᖏᑉᐸᑦ ᐊᒻᒪ ᐱᓯᒪᔭᐅᒃᐸᑦ, 

ᐅᕙᓘᓐᓃᑦ  
(ii) ᐊᕐᕌᒍᖃᓕᕐᐸᑦ 18-ᓂᒃ, ᑭᓯᐊᓂ ᐱᓯᒪᔭᐅᒃᐸᑦ ᐃᓱᒪᒥᒍᑦ 

ᐊᑲᐅᖏᓕᐅᕈᑎᖃᕐᓂᕐᒧᑦ. 
 
ᓂᑭᑖᕐᓗᑎᒃ ᐃᓄᑑᑦᔨᔫᒃ ᐊᖏᔪᖅᑳᖑᔪᒃ  
 (1.5) ᐃᒪᓐᓇᐃᐸᑦ ᑖᒃᑯᐊ ᐱᓯᒪᒃᓯᖃᑕᕐᑑᒃ ᑲᑐᑦᔨᓗᑎᒃ, ᑭᓇᑐᐃᓐᓇᖅ ᐱᓯᒪᒃᓯᖃᑕᕐᑐᖅ 
ᐊᒻᒪ ᐱᕈᕐᓴᐃᔪᖅ ᓄᑕᖃᒥᒃ ᓇᐸᑦᓗᐊᖓᓂᒃ ᑲᒪᖃᑕᕐᐸᑦ ᑕᐃᔭᐅᒧᓐᓇᕐᐳᖅ ᐃᓄᑑᑦᔨᑦᓗᓂ 
ᐊᖏᔪᖅᑳᖑᔪᖅ ᓄᑕᖃᒧᑦ. 

